
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

1.  Իրավական ակտի ընդունման անհրաժեշտությունը

ՀՀ կառավարության 2019 թվականի օգոստոսի 1-ի N 985-Ա որոշմամբ լուծարման գործընթացում գտնվող «Անասնաբուժասանիտարիայի և բուսասանիտարիայի ծառայությունների կենտրոն» ՊՈԱԿ-ի, «Հայաստանի զբոսաշրջության զարգացման» հիմնադրամի և «Նորամուծության և ձեռներեցության ազգային կենտրոն» ՊՈԱԿ-ի հարկային պարտավորությունների մարման նպատակով ֆինանսական լրացուցիչ միջոցների ներգրավում:

2. Ընթացիկ իրավիճակը և խնդիրները

ՀՀ կառավարության 2019 թվականի օգոստոսի 1-ի N 985-Ա որոշմամբ «Անասնաբուժասանիտարիայի և բուսասանիտարիայի ծառայությունների կենտրոն» ՊՈԱԿ-ը (այսուհետ կազմակերպություն, ՀՎՀՀ00422412) գտնվում է լուծարման գործընթացում:
Համաձայն ՊԵԿ նախագահի թիվ 3002980 հանձնարարականի՝ 2020 թվականի հունվարի 29-ից մինչև 2020 թվականի փետրվարի 12-ն ընկած ժամանակահատվածում կազմակերպությունում կատարվել է համալիր հարկային ստուգում։ Ստուգման արդյունքների հիման վրա 2020 թվականի փետրվարի 20-ին կազմվել և կազմակերպության լուծարման հանձնաժողովին է տրամադրվել թիվ 3002980 Ակտ, որի համաձայն կազմակերպությունը ՀՀ պետական բյուջեի նկատմամբ պարտավորություններ չի ունեցել։
Լուծարման մասին որոշման համաձայն կազմակերպության գույքը հանձնվել է ՀՀ էկոնոմիկայի նախարարությանը, դրամական միջոցները փոխանցվել են ՀՀ պետական բյուջե, իսկ դեբիտորական պարտքերի ստացման իրավունքը ՀՀ ֆինանսների նախարարությանը և ներկայումս կազմակերպությունն ակտիվներ չունի։
2020 թվականի ապրիլի 6-ի ՀՀ պետական եկամուտների կոմիտեի ծանուցագրի համաձայն՝ կազմակերպությունը հարկային մարմնում անձնական հաշվի քարտի տվյալների համաձայն ունի 2.238.646 ՀՀ դրամ չկատարված պարտավորություններ ՀՀ պետական բյուջեի նկատմամբ, որը 2020 թվականի մայիսի 4-ի թիվ 35105-2 Ա որոշմամբ վերահաշվարկի արդյունքում նվազել է՝ կազմելով 960.578 ՀՀ դրամ։ 2020 թվականի մայիսի 5-ի թիվ 02/14.25/3032-20 գրությամբ ՊՈԱԿ-ը դիմել է ՀՀ պետական եկամուտների կոմիտե՝ կազմակերպության պարտավորությունների վերաբերյալ տրամադրված տեղեկատվությունների միջև առկա անհամապատասխանությունները հստակեցնելու նպատակով, որին ի պատասխան՝ ՀՀ պետական եկամուտների կոմիտեի կողմից 2020 թվականի մայիսի 21-ի թիվ /70-2/28671-2020 գրությամբ տրամադրվել է տեղեկատվություն, ըստ որի կազմակերպության պարտավորությունները կազմում են 6.372.046 ՀՀ դրամ, առանց նշելու  ներկայացված պարտավորությունների առաջացման հիմքերը և ժամանակահատվածը։ 
Երևանի Արաբկիրի ընդհանուր իրավասության դատարանի N ԵԴ 91520219 որոշմամբ Հայաստանի զբոսաշրջության հիմնադրամը գտնվում է լուծարման գործընթացում: Հհիմնադրամի աշխատանքային պայմաններն ապահովվել են ՀՀ էկոնոմիկայի նախարարության կողմից, սեփական գույք և միջոցներ չի ունեցել: Լուծարման գործընթացում հաշվարկվել են հարկային պարտավորություններ  40 մլն. դրամի չափով ակտը կցվում է:
«Նորամուծության և ձեռներեցության ազգային կենտրոն» ՊՈԱԿ-ի «Գրադարանային ծառայություններ» ծրագրով բաժին 08, խումբ 02, դաս 01, որպես սուբսիդիա 2018թ. պետական բյուջեով հատկացվել է 133642.0 հազ. դրամ ֆինանսավորում, որում նախատեսված չի եղել ԱԱՀ-ի գումար: Այդ իսկ պատճառով ՊՈԱԿ-ի կողմից ԱԱՀ  վճարումներ չեն կատարվել, որի արդյունքում ԱԱՀ-ի գծով ձևավորվել են հարկային պարտավորություններ և հաշվարկվել են տույժեր ու տուգանքներ ակտը կցվում է:
	 Սույն խնդրի հետ կապված, 18.04.2018թ. N 01/18.2.1/2965-18 ՀՀ Տնտեսական Զարգացման և Ներդրումների  նախարարության գրությանն ի պատասխան, ՀՀ Ֆինանսների նախարարությունը  տեղեկացրել է, որ տվյալ խնդրի կարգավորմանը կանդրադառնան  լուծման ուղղությամբ համակարգային որոշում կայացնելուց հետո:
	Առաջացած խնդրի լուծման վերաբերյալ ՀՀ Էկոնոմիկայի նախարարությունը 06.12.2019թ. N 01/13027-2019 գրությամբ կրկին դիմել է ՀՀ Ֆինանսների նախարարություն, որին ի պատասխան առաջարկվել է ճշտել «Նորամուծության և ձեռներեցության ազգային կենտրոն» ՊՈԱԿ-ի հարկային պարտավորության գծով հատկացվող գումարի չափը և ներկայացնել ՀՀ Կառավարության որոշման նախագիծ:
4.Նախագծի մշակման գործընթացում ներգրավված ինստիտուտները և անձինք

Իրավական ակտի նախագիծը մշակվել է ՀՀ էկոնոմիկայի նախարարության կողմից։


ՏԵՂԵԿԱՆՔ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
ԸՆԴՈՒՆՄԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ  ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Նախագծի ընդունմամբ ՀՀ 2020 թվականի պետական բյուջեի եկամուտների և ծախսերի ծրագրային ցուցանիշները կավելանան 115,900.0 հազ. դրամով:

ՏԵՂԵԿԱՆՔ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

	Նախագծի ընդունման կապակցությամբ նորմատիվ իրավական այլ ակտերի ընդունման կամ գործող իրավական ակտերում փոփոխություններ կատարելու անհրաժեշտություն չկա:    

